KRIMINAL ARRISKUTSUA MANTXESTERREN

Gaur ni, beti bezalaxe, etxeko egongelan nago liburu bat irakurtzen. Nire izena Asier da eta nire aita detektibe pribatua da. Nire ama nik bi urte nituela hil zen istripu larri batean. Donostian bizi naiz eta orain hamabost urte ditut. 


Egongelan liburua irakurtzen ari naiz eta bat-batean telefonoak hots egin du. Aitak esan dit berak hartuko duela. Hartutakoan konturatu naiz oso kontu garrantzitsua dela eta egongelako telefonoa hartu dut, biak konektatuta daudelako, eta dena entzun dut.

· Detektibe jauna hemen Manchesterreko komisaldegian behar zaitugu. Kasu larri bezain arriskutsu bat dugu. 

· Bai! Eta noiz joan behar dut?

· Ahal duzun azkarren, ahal baduzu. 

· Ez badut beste arazoren bat, bihar goizean bertan hegazkina hartu eta bertan izango naiz seguruenik.

Hau entzundakoan pentsatzen jarri naiz zer egin bihar goizean. Aukera bat zen bertara joatea, baina nik bidaietan ez dut esperientzia handiegirik. Dagoeneko ohera sartzeko garaia da. Ohera sartu eta pentsakor nago. Bihar eguna zabaltzean zer egin? Manchesterrera joan ala ez joan?

Manchesterrera joateko plan bikaina pentsatu dut:

1. Bertara joateko aitari kreditu txartela kendu eta aireportura joan, txartela erostera. 

2. Aitari lagundu aireportura joaten.

3. Aita konturatu gabe hegazkinera sartu, aitaren hegaldi berdinean, eta bidaia lasai egin.

Pentsatutakoa ondo zegoen eta konturatu gabe loak hartu nau. 


Gaur, nahiko lo eginda aireportura joan, txartela erosi eta nire aitari lagundu diot. Gero, aita konturatu gabe, hegazkinean sartu naiz. 


 Bidaia lasai baten ondoren Manchesterrera iritsi naiz. Aireportutik atera eta, lehenengo gauza, hotel batera joango naiz. Ingelesez ez dakit oso ondo, eskolan ikasitako zerbait, besterik ez eta nahiko gaizki moldatuko naiz, hiri handi eta eder honetan. 


Handik ordu laurdenera gelara igo naiz, maletak desegin ditut eta ohearen gainean etzan naiz pentsakor. Dagoeneko badakit nire aita ondoko gelan dagoela, bere atea apur bat irekita baitago eta handik ikusteko modua izan dut. Orduan, bera konturatu gabe ibili beharko dut.  Nire aita beheko tabernara jaitsi da, eta ni bere gelara sartu naiz, inor ere konturatu gabe. Nire telefonoa eta berea konektatu ditut, norbaitek deitzen badio nik ere jakiteko. 


Handik ordu pare batera, nire aita gelan zegoela, hots egin dio hemengo poliziari, esateko iritsi dela Manchesterrera. Nik telefonoa hartu eta hau esan diote:

· Detektibe jauna, gaur arratsaldeko lauetan beharko zaitugu, beraz jaitsi hotelaren atera eta han gizon bat egongo da, jaka beltza eta maleta batekin. Gizon horri Maikelez galdetu. Berarekin hemengo komisaldegira etorri beharko duzu, gauza batzuk jakinarazi behar baitizkizut. 

· Ondo da, joango naiz ordu horretarako. Agur.

Hori entzundakoan pentsatzen hasi naiz, zer egin. 

Arratsaldeko lauetan, nire aita irten denean, ni, bere atzetik joan naiz komisaldegirantz. Bidean nindoala mutil batekin estropezu egin dut eta barkamena eskatu dit. Handik segundo gutxira eskua poltsikoan sartu eta konturatu naiz kartera falta zaidala. Orduan, mutilaren atzetik korrika hasi naiz kalez-kale. Halako batean ikusi du ezin zuela korrika gehiago egiten segitu eta gelditu egin da. Harrapatu dudanean bera euskaraz hitz egiten hasi zait; ni harriturik gelditu naiz. Nola zitekeen hori? Hamar minutu hitz egiten ihardun ondoren, erlojuari begiratu eta laurak eta hamar direla konturatu naiz. Lauretatik hamar minutu pasa eta gainera ez nekien komisaldegia non zegoen.  Mutilak esan dit, esateko nola etorri naizen hona eta esango didala non dagoen komisaldegia. Ez daukat beste irtenbiderik. Esan egingo diot ikasketa batzuk egitera etorri naizela bi hilabetetarako eta horrela egin dut. Dena esan diot. Hori kontatutakoan, biok komisaldegirantz goaz korrika. Iritsitakoan inor ez zegoenez sarreran, karpoan itxaron dugu. Kanpoan eserita geunden bitartean, biok hizketan ihardun gara  aita irten bitartean. 

Arratsaldeko sei t’erdiak direnean, nire aita eta beste gizon bat irten dira atetik. Nire iritziz gizon hori bertako burua zen. Nire lagunari esan diot beraiei atzetik jarraitzeko, ea zer esaten zioten batak besteari. Gauza garrantzitsu bat esatera niregana itzuli da eta hau esan dit. 

· Zure aita eta beste gizon hori, jatetxe batera afaltzera doaz eta beste gauza bat, beste gizon hori komisaldegiko burua da. 

· Ongi da, eskerrik asko. Orain hotelera joango gara, zeuk nahi baduzu behintzat.

· Bai, nahi dut, lehenengo aldia izango litzateke ohe eroso batean lo egiten dudala. 

· Ondo. Baina orain, hotelera joateko, arropa berria erostera joango gara, zeuk daukazuna oso zaharra delako, bestela ez dizute hotelean sartzen utziko. 

Orduan, ordu erdi beranduago iritsi gara hotelera. Sarreran dagoen emakumeari nire anaia dela esan diot eta sinistu egin digu. Biok gelara sartu eta arratsalde osoa pasa dugu hizketan.

· Aizu, lehenago ahaztu egin zait zure izena galdetzea, nola izena duzu?

· Nik Franki dut izena, eta zuk?

· Nik Asier dut izena.

· Non bizi zara?

· Ni, Donostian bizi naiz, Euskal Herrian, Gipuzkoako hiriburua da. 

Bere historiak asko hunkitu nau. Familia oso pobrekoa da. Aita euskalduna zuen eta ama, berriz, hemengoa zuen. Biak hil egin zitzaizkion duela bost urte istripu larri batean. Geroztik hemengo kale pobre batean bizi da, ia jateko dirurik gabe. Berak esan dit kasu hau bukatu arte nirekin egongo dela niri laguntzen. Gau ia osoa hiketan pasa dugu planak argitzen, etab. Lo-kuluxka bat egin ondoren, dagoeneko goizeko zortziak dira. Jaiki, motxila hartu eta hiria ezagutzera jaitsi gara kalera. Lehenengo lekurik eta eraikuntzarik garrantzitsuenak erakutsi dizkit Frankik. Bertako enparantza garrantzitsuenetakoa erakutsi dit. Bertan, jende ugari dago. Gero, berriz, eliza izugarri bat erakutsi dit, sekulako dorrearekin. Hortik aurrera gehiena kaleetan zehar ibili gara, tartean ogitarteko bat ere erosi dugu. Eguerdia iritsi denean, bertako jatetxe batera joan eta bazkari goxo bat egin dugu. Bertako janaria nahiko arraroa da, baina oso goxoa. Bazkaria bukatu ondoren, leku batzuk ikusi eta beisbol partidu bat ikustera joan gara, bertako talde garrantzitsuenak jokatzen baitzuen. Partidu ikusgarri hori bukatutakoan, berriro hotelera itzuli gara. Biok, gelan hitz egiten eta kartetan jolasten aritu gara. Hizketan ari garela aitari telefonoak hots egin dio. Nik telefonoa hartu dut, ea zer esaten zioten entzuteko eta hau esan diote:

· Detektibe jauna, bihar goizean, hamaiketan, zure beharra daukagu, hotelaren ondoko enparantzan, lehengo eguneko gizonarekin elkartuko zara.

· Bai, ongi da, bertan izango naiz.

Esandakoa, Frankiri kontatu diot eta pentsatu dugu gu ere bertara joatea. Handik pixka batera, biok lo gelditu gara. 

Hurrengo goizean, Franki eta ni, jaiki, gosaldu eta nire aitaren atzetik joan gara. Nire aita beste gizonarekin elkartu denean, Frankiri esan diot joateko bien ingurura, beraiek konturatu gabe, eta entzuteko zer esaten duten. Berak hau entzun du: 

“Hiltzailearen ustezko ezkutalekua “Victoria Road” izeneko kalean dago, bigarren portalean eta lehenengo pisuan. Joan, gaur, arratsaldeko lauretan bertara. Ni hantxe egongo naiz edo beste bat agian.” 

Arratsaldeko lauretan, motxila hartu eta nire aitaren atzetik joan gara. Nire aita beste gizon batekin elkartu da, goizean esandako leku berean. Biak etxe barrura sartu dira eta gu, Franki eta biok, etxearen atzeko aldera joan gara, ea zerbait aurkitzen dugun. Atzeko aldean gaudela maleta arraro bat ikusi dugu. Ireki eta zer egongo eta sekulako balioa duten bitxi pila bat. Beraien balioa kalkulatzen hasi, eta ezinezkoa da beraien balioa jakitea. Aurrerago segitu eta bertan leiho bat irekita dago, dena puskatuta; kristalak makila batekin puskatuta eta odol tanta batzuekin. Hortik sartu gara beldur izugarriarekin, baina, egin beharra zegoen kasua argitzeko. Inguruak ondo begiratu ditugu dena ilun zegoen arren. Sartu bezain laster, erreminta kaxa bat ikusi dut, hau ireki eta sekulako sustoa hartu dut Ez naiz lurrera erori ez dakit zergatik. Bi pistola eta bertan bala mordo bat, bederatzi milimetro ingurukoan ia denak. Kaxa pareta baten atzean gorde dut. Dena oso ilun dago. Beraz, oso kontuz ibili beharko dugu erori gabe edo kolpe bat hartu gabe. Aurrerago atearen zirrikituan argi izpiak sartzen dira eta Franki korrika hasi da. Estropezu egin eta lurrera erori da. Gu atearen atzean gorde gara hiltzailea etorriz gero ez gaitzan ikusi. Biok dardarka gaude beldurrak airean. Hamar segundo inguru pasa ondoren, hanka hotsak entzuten dira. Hiltzailea segituan etorri da gelaren barrura eta alde guztietara begiratu du. Gero atzera begiratu eta hantxe ikusi gaitu biok beldurrez dardarka. Berak eskuak gora igotzeko esan digu:

· Eskuak gora igo eta ez mugitu, ez hitz egin ezertarako. 

· Baina, baina guk ez dugu ezer egin. 

· Isildu hadi ume mukitsu hori, esan diat lehen ez hitz egiteko, bestela itsasora botako haut.

Gu isil-isilik gelditu gara eta berak esan digu:

· Beno, hango bazterrera biok, bahituta zaudete.  

· Zer? Guk ez dugu ezer egin eta gainera bahituta!

· Hi, alua, kaka umea, isildu hadi bestela tiroz hilko haut. 

Halako batean, “boomm” gelako atea lurrera. Nire aita eta bere laguna dira. Nire aita pistola hartu eta apuntatzen hasi zaio. Bitartean, ni lepotik hartu eta bere pistola jarri dit.

· Pistola hori ez baduzu uzten, mutil hau hil egingo dut. 

· Nahikoa da, nik utziko dut eta zuk ere bai. 

Franki oso urduri dago, ia egon ezinik, negarrez hasteko ere ez zaio asko falta, baina bera oso azkarra da, bazekien nik jasotako erreminta kaxa non zegoen. Hiltzailea despistatuta zegoenean kaxatik pistola hartu eta halako batean tiro bat bota du,  lurrean oso larri utziz hiltzailea, ia hilik. Nire aitak bere telefono mugikorretik anbulantziari deitu dio. Handik hamar minutura etorri dira anbulantziak eta hemengo poliziak. Anbulantziak gaizkilea hartu eta bertako ospitale batera eraman dute. 


Ni, nire aitarekin elkartu naiz. Berak sekulako bronka bota dit hau egin dudalako: 

· Baina seme zer egin duzu? Susto ederra eman didazu hemen bahituta ikusi zaitudanean!
· Ba, ni zuri laguntzera etorri naiz. Lehengoan hemengo poliziak deitu zizun etxera eta nik egongelako telefonoa hartu nuen zuri dena entzunez.

· Eta, nola etorri zara hona?

· Gogoratzen al zara aireportura lagundu nizun eguna? Orduan zu konturatu gabe hegazkinean sartu, zure hegaldi berdinean eta horrela etorri nintzen honaino, zuri laguntzeko asmoz.

· Baina, baina seme zer nolako abenturak! Eta, zein da zure laguntxo hori?

· Hau Franki da, behin kalean nindoala kartera lapurtzeko asmotan zebilen. Nik atzetik jarraitu nion, harrapatu eta euskaraz hitz egiten hasi zitzaidan. Nik kasu zail honetan laguntzeko eskatu nion eta lagundu egin dit, ikusten duzun moduan.  

Denbora bat pasa ondoren, hotelera joan gara eta hirurok nire gelan sartu gara. Ia arratsalde osoa pasa dugu horri buruz hizketan. Gauean afari berezia egin dugu hirurok batera, nire aitak, Frankik eta nik. Afaria, hiriko jatetxe ospetsuenetako batean egin dugu, kasua argitu izana ospatzeko. Afaldu eta gero, oso berandu itzuli gara hotelera.


Hurrengo egunean jaiki eta jolastoki batera joan gara Franki eta ni, ondo pasatzeko asmoz. Nire aita, berriz, komisaldegira joan da, bertakoak agurtzera eta gauza batzuei buruz hitz egitera. Arratsaldean, berriz, “Manchester-United” futbol taldearen partidua ikustera joan gara. Bertako talde ospetsuena da. 


Hurrengo goizean, pena handiz, maletak hartu eta aireportura joan gara, Donostiara itzultzeko. Hiri polit hau uztea eta gertatutako abenturak ahaztea, ez da batere erraza, ez baitira askotan horrelako gauzak gertatzen, ezta horrelako hiriak ikusten ere. Bidaia lasai baten ondoren, etxera iritsi gara, Franki ere gurekin dugula, noski.


Handik aurrera denak elkarrekin ibili ziren eta aitak norabait joan behar bazuen, hirurak joaten ziren, nahiz eta aitari ez asko gustatu.

